
अतारांकित प्रश्न संख्या 1450
 24 दिसंबर, 2018 को उत्तर के लिए
रक्षा कार्यशालाओं को बंद किया जाना
1450. श्री बिनोय विश्वम:
 
 

क्या रक्षा मंत्री यह बताने की कृपा करेंगे कि:
(क)
क्या सरकार ने अतीत में किसी रक्षा कार्यशाला को भंग किया है;

(ख)
यदि हां, तो तत्संबंधी ब्यौरा क्या है और इसके कारण क्या हैं; 
(ग)
ईएमई कार्यशाला कोलाबा-मुंबई की वर्तमान स्थिति क्या है; 
(घ)
क्या सरकार की ईएमई कार्यशाला, कोलाबा को भंग करने की कोई योजना है, यदि हां, तो इसके कारण क्या हैं; और
(ङ)
क्या सरकार ने इस कार्यशाला को बंद करने की ऐसी एक तरफा कार्रवाई के संबंध में कार्यशाला में कार्यरत सिविल रक्षा कर्मचारियों की शिकायतों और विरोध को समझने के लिए उनके साथ परामर्श किया था ?

उत्तर
रक्षा मंत्रालय में राज्य मंत्री (डॉ. सुभाष भामरे)
(क) और (ख) :  रक्षा व्यय की बचत हेतु और सेना कार्मिकों एवं रक्षा सिविलियन कार्मिकों के इष्टतमीकरण हेतु कार्यात्मक और प्रशासनिक जरूरत के आधार पर 1997-1999 की अवधि के दौरान 7 रक्षा कार्यशालाओं को बंद किया गया ।   

(ग) से (ङ) :  सरकार ने, युद्धक क्षमता को बढ़ाने और रक्षा व्यय के पुर्न-संतुलन हेतु लेफि्टनेंट जनरल डी बी शेकटकर की अध्यक्षता में एक विशेषज्ञ समिति का गठन किया है। समिति ने रक्षा कार्यशालाओं सहित विभिन्न संगठनों के कार्यकरण की समीक्षा की है और पणधारियों से मेलजोल किया । समिति की सिफारिशों के आधार पर, कोलाबा-मुंबई स्थित ईएमई कार्यशालाओं सहित 29 स्टेशन कार्यशालाओं को इष्टतम बनाया जाना है ।  

